
Cefndir Beiblaidd: Marc 2.23 - 3.6

Cymeriadau:
Hefin yr Hwyaden               




Caradog y Ceiliog                     




Hufen y Fuwch

Hufen y Fuwch yn ymddangos

Hufen:  
O!  Diolch byth, mae’n ddydd Sul.  Godro cynnar, a dim i’w wneud ond gorwedd yn yr haul tan bump o’r gloch, godro hwyr.  Nefoedd ar y ddaear.                   

Sain oddi ar y llwyfan.  Sain hwyaden a cheiliog. Hufen yn eistedd i fyny yn sydyn.

Hufen: 
Yh!  Beth sydd yna?  O na!  Nid y God squad eto!  

Hwyaden a ceiliog yn ymddangos

Hwyaden:
Bore da, Hufen!  Wyt ti’ n cael dydd Sul tawel?

Hufen:
Roeddwn i – nes i chi gyrraedd. Beth yn y byd oedd y swn yna?                      

Ceiliog:
Swn?  Roedden ni’n canu  ( seiniau eto ) Wyt ti am ddysgu’r gân?                      

Hufen:
Nac ydw!  Ewch i ffwrdd.  Mae’n iawn i chi, dydych chi ddim yn gorfod gweithio ar ddydd Sul.

Ceiliog:
Ydw, wir. Fe wnes i ddeffro pawb y bore yma am bump.

Hufen:
Do, fe glywais i ti!.....a dyna pam dw i am gael ychydig o lonyddwch.  Beth ydych chi’n dda yma?  Roeddwn i dan yr argraff eich bod chi’n treulio pob dydd Sul yn darllen y Beibl ac yn gweddïo.

Hwyaden:
Rydyn ni yn darllen y Beibl ac yn gweddïo ar y Sul ond....

Hufen:
wel, ewch oddi yma a gwneud hynny.  Rhowch lonydd i mi.  Hwyl fawr. Seintiau bach!

Hwyaden:
Does dim angen bod fel yna!  Wyt ti’n siwr na ddoi di gyda ni? 

Hufen:
Berffaith siŵr. Dydw i ddim am wastraffu amser.

Ceiliog a’r  Hwyaden yn gadael ac yn galw Hwyl Fawr.

Hufen:
O na!  Tra roedd y ddau yna yn malu awyr, mae’r haul wedi symud.  Bydd yn rhaid i mi groesi’r ffos yma er mwyn gorwedd yn y cysgod.  Wps!  Mae braidd yn llithrig yma 

Hufen yn symud yn sigledig ac yn diflannu o’r golwg

Hufen:
O!  Help!  Oes rhywun yno?  Help!  Dydw i ddim yn gallu dod allan o’r ffos!  Help!  Oes rhywun yn fy nghlywed i? 

Hwyaden a’r Ceiliog yn ymddangos eto

Hwyaden: 
Dw i’n siwr fy  mod i wedi clywed llais.  Helo!  Pwy sydd yna?

Hufen: 
Yma!  I lawr yma! 

Hwyaden a’r ceiliog yn edrych o gwmpas                

Hufen:
Yn y ffos     (Hwyaden a’r ceiliog yn edrych i lawr)
Rydw i wedi syrthio. Allwch chi fy helpu?     

Ceiliog:
Y!  Braidd yn anodd i mi – dim ond adenydd sy gen i. Fe a i i nôl help.

Exit Hwyaden a’r ceiliog – cerddoriaeth ddramatig tebyg i thema’r Lone Ranger?

Hwyaden, ceiliog a’r arth yn ymddangos

Ceiliog:
Dyma ni, Hufen.  Ac mae Arthur ar ei ffordd i helpu.

Hufen:
Arthur?  Allwch chi ddim dod o hyd i rywun arall?  

Arthur:
Paid â phoeni, Hufen, fe fydd di’n rhydd mewn chwinciad chwannen.

Yr anifeiliaid i feimio achub Hufen.  Lot o effeithiau sŵn ymdrech a thynnu.  Hufen yn dod i’r golwg unwaith eto..

Hufen:
Diolch!  Diolch i chi i gyd. Yn arbennig ti, Arthur.  Doeddwn i ddim yn disgwyl i ti fy helpu heddiw – yn enwedig ar ddydd Sul, ac wedi i mi fod mor gas hefo ti.

Arthur:
Beth wyt ti’n meddwl dyn ni’n ei wneud ar ddydd Sul, Hufen?  Rydyn ni’n cyfarfod i foli ein Creawdwr a Iesu, ac i ddysgu mwy am sut mae Duw am i ni fyw.  Mae hynny’n golygu helpu ein gilydd a maddau i’n gilydd.  Ac os oes angen help ar rywun, hyd yn oed ar ddydd Sul, rydyn ni’n barod i helpu.

Hufen:
Ie, dw i’n dechrau sylweddoli hynny.  Diolch unwaith eto

Ceiliog:
Dim problem!  Hwyl!

Arthur, Hwyaden a’r ceiliog yn gadael gan ddweud Hwyl fawr                    

Hufen:
Tybed........Na!  Dydw i ddim yn mynd i adael i’r hyn ddigwyddodd heddiw newid fy meddwl.  Mae’r hyn sy’n digwydd ar y fferm dal yn wallgo!

Exit Hufen

